A Timatauenga raua ko Rongomaraeroa

I nga ra o nehe noa atu, téra étahi tane tokorua, he tuakana teina, ko Tiimatauenga raua ko
Rongomaraeroa 6 raua ingoa. He mara kiimara ta raua, ko Pohutukawa te ingoa. He aha r3, ka
ara ake he tohe, he whakatete i waenga i a raua. Ka mea, ka kaha ake te riri, ka pakanga tonu
raua. Haere tupehu atu ana a Timatauenga ki roto rawa o te ngahere kia kite i a Rurutangiakau.
Ko Rongomaraeroa, whakangaro atu ana ki te moana.

I reira ka hoatu he taonga ki téna, ki téna. Ko te koha a Rurutangiakau ki a Timatauenga, ko tana
tama tonu, ko Akeakerautangi. E rua nga mangai o Akeakerautangi, e rua an6 ona arero, ona ihu,
e wha ona karu, e wha an6 ona taringa me 6na pongaihu. Koia ténei ko te taiaha tuatahi ki te ao.
Ko ta Tangaroa koha ki a Rongomaraeroa, ko tana tamahine tonu, ko Merepounamu. Ara ké tona
ataahua, tona matao, tona kanapanapa, tona kaha - ko te moana hoki tona rite.

Hoki ake ana nga tane nei ki te kainga, ka ti ko te pakanga e méhiotia nei ko Moengatoto. Heoi
ano, kihai i puta he toa, 3§, kua mau tonu mai te taukumekume, te kakari mutunga kore i waengaii
te whawhai me te rangimarie hei pikaunga ma taua te tangata i muri iho. Heoi ang, ka tiikaha
tonu a Rongomaraeroa ki te tiaki i tana tino tamaiti, i te kiimara. Ka hunaia e ia ki roto rawa o te
wahine nui puku nei, i a Pani. Noho ana ko Pani te rua o te kiimara i muri mai.

I nga wa o te korekore, o te matekai, i nga wa ranei o te pakanga, kua tata kore nga kai i nga rua,
ka tahuna e Pani te ahi tunu kai, a, ka haere ki nga wai e kiia nei ko Monariki. | reira, ka kuhu atu i
te wai, ka toro ki roto andé i a ia, ka whakaki i tana kete ki te kiimara. Hei te hokinga ki te kainga,
ka tunua aua kiimara, ka tohaina ki te iwi. Ka hia rangi ra pea, koinei tana mahi, hei whangai i te
iwi. Ka roa e pénei ana, kua timata te uiui, te kohumuhumu i waenga i nga tangata, pénei na, “I
ahu mai ana i hea énei kiimara a Pani? Kua piango hoki te rua ...”

| tétahi ahiahi i a Pani e wehe ana i te papa kainga nei, ka whaia torohitia e tétahi tangata, ko
Patatai te ingoa. Kia kore ai ia e kitea e Pani, ka huri ia i tona ahua kia rite ki t0 te moho. Ko te
moho, he manu hunahuna ka whakapupuni i te taha o te repo. Ka rere te moho nei ki te wai, ka
miharo i tana i kite atu ai, ka puta ohorere te korowhio i tana korokoro. Me te aha, ohorere ana
ano hoki ko Pani. Ka titiro atu te wahine ki te moho, 4§, i téra tonu, ka huri an6 tana ahua ki to te
tane. Nui atu te whakama o Pani i kitea ia e te tane nei e tango ana i te kiimara mai i roto tonui a
ia. Oma atu ana ki te kainga me te tangi haere atu and.

Mai i taua w4, ka timata te iwi, nga tangata katoa ki te ata tiaki, ki te ata whakatupu i te kiimara.
Noho ana ko Pani te kaiwhakahaere i nga karakia i te whakatonga me te hauhakenga o te
kimara. Ka mau tonu te aroha o tana tane, o Mauiwharekino ki a ia. A, ka roa raua e noho ana i
waenganui i te iwi, i runga i te pai, i te takaahuareka.




